
ACTA  DA  SESIÓN  ORDINARIA  DA  XUNTA  DE  GOBERNO  LOCAL  DO
CONCELLO DE VALDOVIÑO, CELEBRADA EN DATA VINTE E DOUS DE
XULLO DE DOUS MIL VINTE E UN. 

Extpe. 2021/G007/000028

En Valdoviño na Sala de Xuntas da Casa do Concello anexa á Alcaldía, ás nove   horas
e corenta e cinco  minutos do dia vinte e dous  de xullo de dous mil vinte e un, ten lugar
reunión en  primeira  convocatoria  de   Xunta  de  Goberno Local  de  Valdoviño,  para
celebrar  sesión  ordinaria.  Preside  a  sesión  o  Sr.  Alcalde,  don  Alberto  González
Fernández,  e asisten os concelleiros/as:  Dona Rosa Ana García López,   Don Sergio
Saavedra Gutiérrez, don Alejandro García Sousa. Non  asiste excusando a súa asistencia
dona Jessica Sabín Fernández. 
Asistidos da secretaria  municipal,  dona Carlota  González Navarro; sesión na que se
adoptan os  acordos seguintes: 

Orde do Día 

PARTE RESOLUTIVA 

1º.- APROBACIÓN DE GASTOS: RELACIÓN DE FACTURAS Nº F/2021/43.-
PROPOSTA DA ALCALDÍA-PRESIDENCIA :

“Elaborouse a seguinte relación de facturas que figura co número F/2021/43 e que se
remitiu pola Intervención  Municipal. A contía total da presente relación de 9 facturas
ascende  á  cantidade  de  CENTO  CATRO  MIL  DEZAOITO  EUROS  CON  DOUS
CÉNTIMOS (104.018,02 €). As facturas que integran a antedita relación figuran como
anexo á proposta. 

Visto  o  informe  de  reparo  suspensivo  emitido  pola  intervención  municipal  en  data
19/07/2021 en relación á aprobación e pago das facturas incluidas na citada relación.

A Alcaldía,  de acordo coas competencias que se atribúen á Alcaldía  polo artigo 21,
apartado 1.f) da Lei 7/85, do 2 de abril, reguladora das bases do réxime local, na súa
redacción dada polas Leis 11/99 e 57/03,

PROPÓN:
PRIMEIRO.-  APROBAR a  relación  de  facturas  sinalada,  F/2021/43  así  como
AUTORIZAR o correspondente pagamento por importe bruto de 104.018,02 euros.

En Valdoviño, na data da sinatura electrónica 
O alcalde: 
Asdo. D. Alberto González Fernández (Asdo. dixitalmente)” 

Analizadas  pola  Xunta  de  Goberno  Local   as  facturas,  así  coma  o  informe  de
intervención, toma coñecemento  e mediante votación ordinaria e por unanimidade dos
membros  que asistiron á sesión, ACORDA:

PRIMEIRO.- Recoñecer as obrigas polos gastos derivados das facturas da relación e
ordenanr o pago das mesmas.

SEGUNDO.-  Dar  traslado  do  presente  acordo  ao  departamento  dos  servizos
económicos para o seu coñecemento e trámite.

2º.-  BASES  DO  II  CERTAME  DE  PINTURA  RÁPIDA  AO  AIRE  LIBRE.

CONCELLO DE VALDOVIÑO, 2021.- 

PROPOSTA DE ALCALDÍA:

“ALBERTO GONZÁLEZ FERNÁNDEZ, Alcalde do CONCELLO DE VALDOVIÑO
tendo en conta o beneficio a nivel cultural así como a difusión turística e a promoción
económica  que  supón  o  desenvolvemento  neste  concello  dun  CERTAME  DE
PINTURA RÁPIDA  no vindeiro mes de agosto, 
PROPOÑO
A  convocatoria  do  II  CERTAME  DE  PINTURA  RÁPIDA  AO  AIRE  LIBRE
CONCELLO DE VALDOVIÑO
O inicio do procedemento a seguir  que lle corresponda 
A aprobación das bases que se adxuntan

BASES DO IIº CERTAME DE PINTURA RÁPIDA AO AIRE
LIBRE CONCELLO DE VALDOVIÑO 2021

1ª. - Poderán participar neste certame todas as persoas  maiores de idade que o desexen,
de calquera nacionalidade.

 2ª. - O certame celebrarase o  sábado día 28 de AGOSTO de 2021.

3ª.- O estilo e a técnica serán libres, a súa temática xirará en torno á paisaxe,   o espazo
físico e as súas xentes e costumes. Cada participante poderá presentar unha soa obra,
sen asinar ata o momento no que se coñeza o ditame do xurado. A execución  da obra
deberá  ser  "in  situ",  diante  do  motivo  ou  do  modelo  natural,  a  executar  na  área
delimitada  pola  organización.  Non  se  permitirá  o  uso  de  fotografías,  ordenadores,
cámaras, medios ou materiais fotográficos salvo que debido ás inclemencias do tempo
así o decida a organización o mesmo día do concurso. A zona para pintar neste certame
comunicarase a partir do día 2 de agosto. De existiren lugares concretos para pintar nesa
zona  determinados  polo  Concello,  comunicarase  aos  participantes  o  mesmo  día  do
concurso.  Os  medios  de  desprazamento  ata  as  zonas  indicadas  serán  por  conta  do
participante.

4ª. - As inscricións poderán realizarse:

- No correo electrónico cultura@concellodevaldovino.com desde o 2 de agosto até o día

20 de agosto de 2021. Adxuntando a documentación solicitada.

-Na Casa da Cultura do concello de Valdoviño de luns a venres en horario de 10,00 a
14,00 horas dende o 2 ata o 20 de agosto .(exceptuando días festivos).

-Debido a situación social actual non se admitirá ao concurso as persoas que non estean
previamente inscritas non habendo posibilidade algunha de anotarse o mesmo día do
certame.

-A  ficha  de  inscrición  poderá  descargarse  da  páxina  web  do  concello
www.concellodevaldovino.com,  dos  QR que aparecen  na  área  de  cultura  nos  totem
informativos ou solicitala nas oficinas da Casa da Cultura de luns a venres en horario de
10,00 a 14,00 horas.

O dereito de inscrición será gratuíto e non se admitirá ao certame as persoas que non
presentaran a totalidade da documentación exixida totalmente  cuberta.

5ª.  –  Cada  participante  deberá  aportar  o  material  que  considere  necesario  para
desenvolver  o  seu  traballo,  incluído  o  seu  cabalete,  no  que  se  exporá  a  súa  obra
posteriormente. Deberá tamén  facer un bo uso do espazo de traballo, deixándoo limpo e
recollido. Co obxecto de evitar efectos de contaminación cada participante levará tamén
o material axeitado para recoller os restos xerados por pintura e disolventes, non tirando
estes en sumidoiros ou lugares inadecuados.

6ª. - So se admite un soporte por participante,  que deberá ser ríxido e  se presentará
nunha única cor de fondo. As medidas mínimas serán de 50x50cm. e as máximas non
superarán os 100 x 81 cm.

7ª.- Haberá dúas categoría especiais: 

Premio  local :   os  participantes  nesta  categoría  no  momento  da  inscrición  deberán
acreditar a súa vinculación co concello mediante acreditación  do  padrón de habitantes
ou ben marcar a casilla correspondente na ficha de inscrición autorizando a consulta de
oficio.  Os participantes desta categoría poderán optar ao 1º, 2º,  3º premio e ao premio
xuventude de cumprir os requisitos da idade . En calquera dos casos os premios non
serán  acumulativos.

Premio xuventude   Proxecto  Xeoparque do Cabo Ortegal   :   os  participantes  nesta
categoría no momento da inscrición deberán acreditar a súa vinculación con calquera
dos  concellos  que  toman  parte  no  Proxecto  Xeoparque  do  Cabo  Ortegal  (Cariño,
Cedeira,  Cerdido,  Moeche,  Ortigueira,  San  Sadurniño e  Valdoviño)  a  través  de
acreditación  do  padrón de habitantes salvo aqueles empadroados en Valdoviño que
poderá  comprobarse  de  oficio  previa  autorización  na  ficha  de  inscrición.  Os
participantes desta categoría poderán tamén optar ao 1º, 2º, e 3º premio. Os premios non
serán acumulativos. Os participantes nesta categoría deberán ter os 18 anos cumpridos
no día da data do certame e  non superar os 30 anos. Deberán adxuntar unha fotocopia
do DNI coa ficha de inscrición e presentar o documento orixinal o día do concurso.

 8ª. - O tempo para presentar as obras finalizadas será entre as 16:30h. ás 17:30 h no
parque da Frouxeira salvo que o tempo non o permita en cuxo caso presentaranse na

Casa da Cultura. Os cadros deberán permanecer expostos para goce do público de 17,30
a 18,30h. Ás 18,30 o xurado dará a coñecer o seu  ditame e realizarase a entrega de
premios;  a partir dese momento os autores dos cadros poderán asinar as súas obras.

9ª. - Unha vez entregados os premios e identificada cada obra premiada  TODAS AS
OBRAS deberán  permanecer  na  exposición  ata  as  19,00  horas  na  que  se  dará  por
finalizado o certame.  Neste momento,  as obras poderán ser retiradas  polo artista ou
persoa autorizada. As obras  non retiradas gardaranse durante un mes e  senón pasarán a
formar parte do patrimonio do Concello de Valdoviño. No caso de solicitar ao concello
o  envío  da  obra,  os  gastos  de  envío  correrán  por  conta  da  persoa  participante.  O
Concello velará pola conservación das  obras non retiradas pero non se responsabilizará
dos danos, pérdida, roubo, etc. que poidan sufrir durante a custodia das mesmas.

10ª. - O xurado do certame que avaliará as obras estará  composto por profesionais das
artes plásticas e representantes do Concello. A decisión do xurado será inapelábel.

11ª. - As obras premiadas pasarán a ser propiedade do Concello de Valdoviño ou das
persoas  ou  entidades  que  os  patrocinen,  se  as  houbese,  segundo  determine  a
organización. Os dereitos de reprodución serán do Concello de Valdoviño.

12ª. - Os premios estarán suxeitos á retención fiscal establecida, non podendo recaer
dous premios na mesma obra presentada ao concurso (incluído premio local e o premio
Premio xuventude artistas do Proxecto Xeoparque do Cabo Ortegal  ). O xurado poderá
declarar  premios  desertos  se  así  o  estima  oportuno así  como reasignar  a  accésits  a
cantidade do premio declarado deserto se así o estima igualmente oportuno. No caso dos
accésit o Concello non quedará coa obra premiada.

13ª. - Establécense  os seguintes premios:

1º. Premio Concello de Valdoviño:  1000 € e diploma

2º. Premio 500 € e diploma

3º. Premio 300 € e diploma

 Premio local  200 €  e diploma

Premio xuventude Proxecto Xeoparque do Cabo Ortegal 150 euros e diploma

14ª.-  Os/as  premiados/as  deberán  solicitar  o  pagamento  do  mesmo,  que  se fará  por
transferencia  bancaria,  aportando  certificado  de  conta  bancaria  a  nome  da  persoa
premiada, no rexistro do Concello de Valdoviño ou por sede electrónica.

15ª- Os/as participantes aceptan ser fotografados, filmados e ceden os dereitos de imaxe
á Organización para posibles arquivos ou reprodución en medios de prensa.

16ª- O certame poderá suspenderse por causas de forza maior ou por falta de asistencia
mínima ao evento, previo aviso aos/ás inscritos/as ata o momento.

17ª.-  A  organización  do  Concello  de  Valdoviño  resérvase  o  dereito  de  facer

modificacións  ou tomar iniciativas  non reguladas nas presentes bases.  Para calquera
consulta sobre algún pormenor da actividade deberán pórse en contacto co número 981
48 76 66 ou no 645 305 229.

18ª-   O  feito  de  participar  neste  certame  supón  aceptar  e  cumprir  todas  as
recomendacións  exixidas  polo concello en canto a protocolo COVID e o feito  de a
aceptación total das presentes bases.

Valdoviño, 16 de  xullo de 2021. 
Alcalde.Alberto González Fernández”

A  Xunta  de  Goberno  Local,  en  votación  ordinaria  e  por  unanimidade  dos
asistentes á sesión acordou aprobar a convocatoria e as bases do II certame de
pintura rápida ao aire libre, 2021 no Concello de Valdoviño, conforme á proposta
de Alcaldía transcrita anteriormente. 

PARTE DE ACTIVIDADE

3º.- ROGOS E PREGUNTAS.- 
Non se formularon.

Sen ningún outro asunto a tratar, sendo as nove horas e cincuenta e cinco minutos, a
sesión  remata  e  queda levantada  polo Alcalde-  Presidente;  o  que   coma Secretaria,
estendo a presente acta e DOU FE.

Documento asinado dixitalmente á marxe pola secretaria municipal e polo alcalde

C
V
D
:
 
B
P
O
C
g
G
1
/
6
a
Q
d
l
J
d
Q
1
r
t
t

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

F
I
R
M
A
D
O
 
P
O
R
 
 
C
a
r
l
o
t
a
 
G
o
n
z
á
l
e
z
 
N
a
v
a
r
r
o
 
 
(
F
E
C
H
A
:
 
2
6
/
0
7
/
2
0
2
1
 
1
1
:
1
9
:
0
0
)
 
,
 
 
A
l
b
e
r
t
o
 
G
o
n
z
á
l
e
z
 
F
e
r
n
á
n
d
e
z
 
 
(
F
E
C
H
A
:
 
2
6
/
0
7
/
2
0
2
1
 
1
1
:
2
3
:
0
0
)
 

V
e
r
s
i
ó
n
 
i
m
p
r
i
m
i
b
l
e
 


